
Tusaalooyin faragelin shisheeye oo saameyn ku 

yeeshay ururrada bulshada  

Ururrada bulshadu waxay door muhiim ah ka ciyaaraan taageeridda iyo horumarinta 

bulshada, saameynta go'aan qaadashada, iyo isku xirka kooxo kala duwan.  

Shabakadaha ballaaran iyo xiriirrada lagu kalsoon yahay ee ururrada bulshada ayaa ka 

dhigaya door muhiim ah hoggaaminta iyo ka qaybgalka bulshada.  

Faragelin shisheeye oo urur bulsho lagu bartilmaameedsado iyadoo la adeegsanayo falal 

qarsoon, qasab ah, khiyaano ah ama musuqmaasuq ku salaysan  waxay wiiqi kartaa 

madaxbannaanida ururka, waxayna dhaawici kartaa kalsoonida bulshada iyo isku duubnida 

bulshada.  

Waxay sidoo kale khatar gelin kartaa badbaadada, amniga, xorriyadda hadalka iyo xorriyadda 

isu imaatinka ee ururka iyo bulshada inteeda kale.  

Wax badan ka  baro sida dawladaha shisheeye ee ku kaca faragelinta shisheeye ay u 

bartilmaameedsan karaan ururrada bulshada ee New Zealand iyo sida aad uga hortagi karto .  

Tusaalooyin faragelin shisheeye oo saameyn ku yeeshay ururrada bulshada  

Hoos waxaa ku qoran saddex tusaale oo muujinaya sida faragelinta shisheeye ay u saameyn 

karto ururrada bulshada. Tusaalooyinkan, “dawlad shisheeye” waxaa loola jeedaa waddan 

kasta oo aan ahayn New Zealand.  

Tusaalooyinkan waxay ku salaysan yihiin xog ay hay’adda Multicultural New Zealand - 

Isutagga Golaha Dhaqammada Kala Duwan ee New Zealand la wadaagtay Wasaaradda 

Bulshooyinka Qowmiyadeed. Waxaan uga mahadcelinaynaa ka qaybqaadashadooda qiimaha 

leh ee agabka n iyo agabka ‘ Ka ilaalinta ururkaaga bulsho faragelinta shisheeye ’. 

 

Tusaalooyinka hoose waa xaalado mala -awaal ah oo muujinaya falal laga yaabo in loo 

tixgeliyo faragelin shisheeye sida uu dhigayo Xeerka Dambiyada ee 1961.  

Kani waa macluumaad guud. Waxaa loogu talagalay oo keliya fahamkaaga mana aha 

talo sharci. Wixii talo sharci oo gaar ah, la hadal xirfadle sharci oo aqoon u leh 

arrimahaas.  

  

https://www.crfi.govt.nz/safeguard/org-toolkit
https://www.crfi.govt.nz/safeguard/org-toolkit
https://www.crfi.govt.nz/safeguard/org-toolkit

Tusaalaha 1: Xubno cusub oo loo doortay guddiga oo ku 

shaqaynaya magaca dawlad shisheeye  

Maxaa dhacay  

Urur bulsho ayaa qabta doorashooyinka guddiga labadii sanaba. Laba xubnood oo cusub 

ayaa la doortay kadib olole iyo la wacyi gelinta bulshada.  

Doorashadooda kadib, labadaan xubnood waxay wakiil uga noqdeen dawladda waddankii ay 

asal ahaan ka soo jeedeen. Waxay ku dhaqmayeen amarka dawladda shisheeye, xiriirkaasna 

si ula kac ah ayaa looga qariyay ururka.  

Labada xubnood waxay si ula kac ah isugu dayeen inay aamusiiyaan arrimo bulsho oo gaar ah 

oo ka hor imanayay danaha dawladda shisheeye. Waxay falalkooda u muujiyeen inay yihiin 

go’aan -qaadasho caadi ah oo ururka dhexdiisa ah, balse si khiyaano ah ayay u do onayeen 

inay horumariyaan danaha dawladda shisheeye. Waxay sidoo kale cadaadis saareen xubnaha 

kale ee guddiga ee aan ku raacsanayn, waxayna dhiirrigeliyeen aragtiyo u adeegaya dawladda 

shisheeye.  

Markii xubnaha kale ee guddigu sheegeen inay gudbinayaan aragtiyo ay ka heleen dadka 

bulshada ka tirsan, labada xubnood way ka horyimaadeen iyaga iyagoo weydiinaya, “Waa ayo 

dadkaasi?” waxayna dalbadeen macluumaad shakhsiyeed oo gaar ah oo ku saabsan 

xubna haas bulshada. Iyagoo ka shakisan in xubnaha cusub ay wakiil uga yihiin dawladda 

shisheeye, xubnaha kale ee guddigu ma aysan bixin macluumaadkan.  

Ururku wuxuu ka shakiyay in xubnaha cusub ay xog u gudbinayeen dawladda shisheeye kadib 

markii xubno kale oo guddiga ka tirsan ay heleen hanjabaado qarsoodi ah oo lagu soo diray 

baraha bulshada, kuwaas oo ka dambeeyay doodo ku saabsan arrimo muran ka taagn aa oo 

lagu qabtay shirarka guddiga. Shirradan uma furnayn dadweynaha ama xubnaha bulshada, 

macluumaadka lagaga hadlayayna si guud looma shaacin.  

Maxaa ka dhigaya faragelin shisheeye?  

Dawlad shisheeye ayaa adeegsatay wakiillo si qarsoodi ah ugu farageliya go’aannada gudaha 

ee ururka isla markaana u aamusiiya aragtiyada ka duwan danaha dawladda shisheeye.  

Isku dayada ula kaca ah ee lagu aamusinayo aragtiyaha waxay wiiqaan xorriyadda hadalka ee 

bulshada.  

Dalabka macluumaadka shakhsiyeed ayaa sidoo kale saameyn ku yeelan kara badbaadada 

xubnaha bulshada.  

‘Wakiil ama wakiillo’  waa shaqsi ama koox, oo inta badan ku sugan New Zealand, kuwaas oo 

ku shaqeeya magaca dawlad shisheeye si ay u fuliyaan hawlo amni walaac laga qabo.  

Tusaalaha 2: Isku dayo lagu xakameynayo cidda ka qayb geli 

karta munaasabad bulsho  

Maxaa dhacay  

Urur bulsho ayaa qabanqaabinayay bandhiggiisii dhaqameed ee sannadlaha ahaa si loogu 

dabaaldego hiddaha, aqoonsiga iyo taariikhda bulshada ee New Zealand.  

Qof si weyn loogu yaqaan inuu matalo dawlad shisheeye ayaa cadaadis saaray 

qabanqaabiyeyaasha dhacdada si ay uga reebaan xubno gaar ah oo bulshada ka tirsan 

kuwaas oo aragtidooda loo arkayay inay “ka soo horjeedaan danaha dalka.”  

Qofkaasi wuxuu uga digay in haddii qabanqaabiyeyaashu aysan u hoggaansamin, uu la xiriiri 

doono hoggaamiyeyaal bulsho oo saameyn leh si ay si fagaare ah u dhaleeceeyaan ururka, u 

faafiyaan farriimo taban, ugana wiiqaan sumcadda iyo kalsoonida uu ururku ku leeyahay 

bulshada dhexdeeda.  

Dawladda shisheeye waxay ogayd in tani ay si taban u saameyn doonto awoodda ururka ee 

helitaanka maalgelinta bulshada ee hay’adaha Dawladda New Zealand iyo ururrada kale ee 

bixiya maalgelinta.  

Ururku wuxuu garwaaqsaday in hanjabaadahan loo adeegsanayay in lagu qasbo inuu ka hor 

yimaado qiyamkiisa loo dhan yahay isla markaana lagu farageliyo go’aan qaadashadiisa. 

Ururku wuu diiday inuu dadka ka reebo, balse wuxuu ka walaacsanaa waxyeellada 

suurta galka ah ee soo gaari karta sumcaddiisa.  

 

Maxaa ka dhigaya faragelin shisheeye?  

Dawlad shisheeye ayaa damacsanayd inay xakameyso ka qaybgalka bulshada iyadoo 

adeegsanaysa qasab iyo hanjabaado sumcad -dil ah si ay ugu khasabto go’aanno ka hor 

imanaya qiyamka loo dhan yahay ee ururka.  

Dawladda shisheeye ayaa faragelisay urur bulsho si ay u gaarto yoolalkeeda gaarka ah, 

hanjabaadda tallaabooyinkeeda aargudashada ahna waxay ka hor istaagtay ururka inuu si 

buuxda uga qaybqaato bulshada New Zealand.  

Tusaalaha 3: Maalgelin iyo hadiyado loo adeegsaday 

helitaanka macluumaadka shakhsiyeed ee xubnaha bulshada  

Maxaa dhacay  

Urur bulsho oo cusub ayaa bilaabay inuu kordhiyo sumcaddiisa iyo saameyntiisa bulshada 

dhexdeeda.  

Waxaa lagu casuumay inay la kulmaan safaaradda waddankii ay asal ahaan ka soo jeedeen, 

wayna aqbaleen. Waxay ku farxeen in shaqadooda la aqoonsaday, waxayna u arkeen fursad 

qiimo leh oo lagu dhisayo xiriir wanaagsan oo ay la yeeshaan safaaradda.  

Kulanka dhexdiisa, waxaa loo bandhigay taageero maaliyadeed oo joogto ah oo la siinayo 

ururka iyo hadiyado loogu talagalay xubnaha gaarka ah. Waxaa sidoo kale loo ballanqaaday 

taageero fagaare ah oo ay safaaraddu siiso hawlaha ururka. Ururka bulshadu wuxuu  

qaddariyay aqoonsiga iyo dhiirrigelinta ay safaaraddu u muujisay shaqadooda. Muddo ka dib, 

qaar ka mid ah hawlaha ururka waxay noqdeen kuwo ku tiirsan taageerada maaliyadeed.  

Lix bilood ka dib, safaaraddu waxay codsatay macluumaad shakhsiyeed oo gaar ah oo ku 

saabsan xubnaha bulshada ee ururku la shaqeeyo, iyadoo sheegtay in ururku “deyn ugu 

lahaa” taageeradii la siiyay.  

Ururka waxaa lagu qasbay laguna cabsi geliyay inuu bixiyo macluumaadka shakhsiyeed, balse 

way diideen. Taageeradii safaaraddu way joogsatay, taas oo saameyn ku yeelatay qaar ka mid 

ah hawlihii ururka.  

 

Maxaa ka dhigaya faragelin shisheeye?  

Dawlad shisheeye ayaa si ula kac ah u adeegsatay hadiyado iyo maalgelin iyadoo 

ujeeddadeedu ahayd inay saamayn ku yeelato ururka, kadibna waxay isku dayday inay hesho 

macluumaad shakhsiyeed oo xasaasi ah oo ku saabsan xubnaha bulshada.  

Tani waxay ahayd isku day qasab ah oo lagu ururinayo macluumaad laguna faragelinayo 

go’aannada ururka si loogu adeego ujeeddooyinka gaarka ah ee dawladda shisheeye.  

 

 


